
ABSTRAK 

 
KUALITI DIRI GURU PENDIDIKAN ISLAM  

SEKOLAH MENENGAH DI SABAH 
 

Penyelidikan ini merupakan satu kajian kes kualitatif mengenai  kualiti  Guru 
Pendidikan Islam (GPI) sekolah menengah di Sabah. Tujuan utama kajian adalah 
meneroka apakah kualiti diri GPI dalam usaha mereka membentuk sahsiah pelajar? 
Bagaimanakah kualiti tersebut diperolehi?  Bagaimanakah pula diaplikasi dalam 
kelas dan dalam kehidupan mereka? Model Kualiti Guru al-Ghazali (1404H) dan 
Sidek (2004) menjadi teori utama dalam sorotan literatur. Sampel dipilih secara 
purposive atau bertujuan melibatkan empat orang GPI, berdasarkan cadangan 
daripada Sektor Pengurusan Pendidikan Islam dan Moral (JPN Sabah),  Jemaah 
Nazir Sekolah Sabah dan Pejabat Pelajaran Daerah Kota Kinabalu.  Triangulasi 
kaedah pengutipan data dilaksanakan dengan menggabungkan temu bual separa 
berstruktur, pemerhatian di kelas dan analisis dokumen. Triangulasi sumber data 
juga dilakukan melibatkan GPI, rakan sekerja, pelajar tingkatan empat dan wakil 
JPN. Usaha ini adalah bagi mengukuhkan kesahan dan kebolehpercayaan kajian. 
Data-data dari temu bual, pemerhatian dan dokumen dianalisis menggunakan 
elemen-elemen Grounded Theory  (Strauss & Corbin, 1998)  terutamanya kod 
membuka, kod berpaksi dan kod memilih. Analisis ini menghasilkan tema dan 
kategori yang dilaporkan secara deskriptif dan interpretif. Dapatan kajian 
mendapati terdapat tiga kategori kualiti GPI yang utama iaitu, pengetahuan, 
personaliti dan kemahiran. Sumber kualiti pula berkisar sekitar keluarga, 
kesungguhan semasa di IPT dan penglibatan aktif dalam  aktiviti-aktiviti rasmi dan 
kemasyarakatan setelah bergelar guru. GPI mengaplikasi kualiti mereka di sekolah 
di samping tidak mengabaikan hal-hal kekeluargaan dan kemasyarakatan. Pada 
peringkat akhir, kajian merumuskan kualiti diri GPI berkait rapat dengan tiga tema 
iaitu falsafah, psikologi dan sosiologi. Dapatan kajian ini diharap dapat dihayati 
oleh semua guru terutamanya GPI bagi mengekalkan serta  meningkatkan kualiti 
diri dalam usaha membentuk sahsiah pelajar secara berkesan. 

ABSTRACT 
 
This was a qualitative case study on the quality of secondary school Islamic 
Education teacher in Sabah. The main objectives of the research were to look into 
the quality required from the teachers in their effort to mold their students’ 
personality, on how the qualities were acquired, and on how the qualities were 
applied in their classrooms and in their daily life. Alghazal’s (1404H) and Sidek’s 
(2004) Models on teacher qualities were the main theories of  the literature review. 
The samples for this study were purposively selected, whereby the four teachers 
involved in the study were suggested by the Management Sector of the Islamic 
and Moral Education (Sabah State Department of Education), the Sabah School 
Inspectorate Board, and the Kota Kinabalu District Education Office. The 
triangulation of data was carried out by combining the data collected from semi 
structured interviews, class observations and analysed documents. In order to 
ensure reliability and validity of the research, the process of triangulation had 
involved Islamic Education teachers, coworkers, form four students and State 
Education Department representatives. The data obtained from the interviews, 
observations and related documents were analysed  based  on the grounded 
theory (Strauss &Corbin, 1998), especially the open coding, axial coding, and 
selective coding. Different themes and categories which were descriptively and 
interpretatively reported emerged from the analysis.  The findings showed that 
there were three categories of the quality of the Islamic Education teachers: 
knowledge, personality, and skills. These qualities were acquired  from family 
background, diligence while attending courses at higher institution of learning, and 
active involvement in official and societal activities when they  became teachers. 
These teachers had applied the qualities in schools and had never neglected 
matters related to family and society. At the final stage, the study concluded  that 
the Islamic Education teacher quality was closely related to three areas: 
philosophy, psychology and sociology. It was hope that all teachers, especially the 
Islamic Education teachers would appreciate the findings in order to maintain and 
improve their self quality in the effort to effectively produce good personality in 
students. 

BAB 1 
 

PENGENALAN 
 
 
1.1 Pendahuluan 
Usaha kerajaan untuk mengangkat martabat pendidikan negara ke tahap dunia perlu 
disambut dengan pandangan positif dan iltizam berterusan. Langkah ini selaras 
dengan wawasan negara untuk menjadi negara maju menjelang tahun 2020 dan 
gagasan Misi Nasional yang antara lain menggariskan teras meningkatkan 
keupayaan pengetahuan dan inovasi serta memupuk minda kelas pertama.  Oleh itu, 
dua elemen yang perlu diberi tumpuan khusus ke arah merealisasi hasrat tersebut 
ialah kecemerlangan pelajar dan kualiti guru. Pelan Induk Pembangunan Pendidikan 
2006 – 2010  (PIPP) telah menyenaraikan ke dua-dua elemen tersebut  sebagai 
fokus utama menerusi strategi Membangun Modal Insan dan Memartabatkan 
Profesion Keguruan (KPM, 2006a). Bagaimanapun, dalam usahanya 
menyempurnakan misi yang besar ini, Kementerian Pelajaran Malaysia (KPM) sudah 
pasti berhadapan dengan berbagai cabaran. Beberapa fenomena yang dikatakan 
menjadi indikator kepincangan sahsiah pelajar dan kemerosotan kualiti guru sering 
timbul dan telah menggamit liputan meluas media masa. Justeru itu, ikhtiar-ikhtiar 
efektif bagi menangani dan mencegah gejala-gejala negatif dari terus menular dan 
merencatkan perkembangan pendidikan perlu dirangka dan dilaksanakan. 

 
1.2 Latar Belakang Kajian 
Pengisytiharan Falsafah Pendidikan Guru (FPG) 1982, dan Falsafah Pendidikan 
Kebangsaan (FPK) 1988,  merupakan rentetan kronologi pendidikan negara yang 
amat penting dan bermakna.  Kedua-duanya meletakkan asas, pedoman dan hala 
tuju yang perlu dituruti dalam merangka, merancang dan melaksanakan sistem 
pendidikan di negara ini. FPG menekankan perihal kualiti guru yang perlu dilahirkan 
bagi menggalas amanah mendidik anak bangsa. FPK pula memberi fokus utama 
kepada gambaran rupa bentuk insan yang diidamkan oleh negara dan strategi 
bagaimana mencapai wajah insan yang dihajati (Wan Mohd Zahid, 2003). Kedua-dua 


